
ANNOTATSIYA 
Maqolada Amudaryo o‘ng sohili hududida Qizilqum sahrosi ta’sirida shakllangan Ding‘ildja 

vohasining geografik xususiyatlari tahlil qilingan. Ushbu tarixiy yodgorlik manzilida olib borilgan 
arxeologik izlanishlarning ayrim jihatlari ochib berilgan va ilmiy xulosalar chiqarilgan. Ding‘ildja 
dehqonchilik vohasi qadimgi insonning arid zonalarda tabiat injiqliklariga moslashib, irrigatsiya 
orqali yuqori agromadaniyat yaratganining yorqin geografik va tarixiy namunasi ekanligi 
asoslangan.  

Kalit so‘zlar: Vinogradova Ye.A., Kes A.S., Andrianov B.V, Tolstov S.P., Xorazm, 
Qoraqum, Qizilqum, Sulton Uvays, Sho‘raxon, Burli-3, Ding‘ildja. 

  
Рабияжон Мансурбековна Ибрагимова, 

независимый исследователь в 
Ургенчском государственном университете  

имени Абу Райхона Беруни 
 

ИСТОРИЧЕСКИЙ АНАЛИЗ ГЕОГРАФИЧЕСКИХ ОСОБЕННОСТЕЙ 
СЕЛЬСКОХОЗЯЙСТВЕННОГО ОАЗИСА ДИНГИЛЬДЖА 

 
АННОТАЦИЯ 

В статье анализируются географические особенности оазиса Дингильджа, 
сформировавшегося под влиянием пустыни Кызылкум на правом берегу реки Амударья. 
Раскрываются некоторые аспекты археологических исследований, проведенных на этом 
историческом памятнике, и делаются научные выводы. Сельскохозяйственный оазис 
Дингильджа является ярким географическим и историческим примером того, как древние 
люди адаптировались к капризам природы в засушливых зонах и создали развитую 
сельскохозяйственную культуру благодаря ирригации. 

Ключевые слова: Виноградова Е.А., Кесь А.С., Андрианов Б.В., Толстов С.П., 
Хорезм, Каракум, Кызылкум, Султан Увайс, Шурахон, Бурлы-3, Дингильжа. 

HISTORICAL ANALYSIS OF THE GEOGRAPHICAL FEATURES OF THE 
DING‘ILDJA AGRICULTURAL OASIS 

 
ABSTRACT 

This article analyzes the geographic features of the Dingilja oasis, formed under the 
influence of the Kyzylkum Desert on the right bank of the Amu Darya River. It explores some 
aspects of the archaeological research conducted at this historical site and draws scientific 
conclusions. The Dingildja agricultural oasis is a vivid geographical and historical example of how 
ancient humans adapted to the vagaries of nature in arid zones and created a high agricultural 
culture through irrigation. 

Index Terms: Vinogradova E.A., Kes A.S., Andrianov B.V., Tolstov S.P., Khorezm, 
Karakum, Kyzylkum, Sultan Uvays, Shurahon, Burly-3, Dingilzha. 

  
Kirish: 
O‘zbekiston Respublikasi fizik-geografik xaritasida aks etgan manzara tog‘li va 

tekisliklardan iborat bo‘lgan tarixiy-geografik hududlardan tashkil topadi. Mana shu tarixiy-
geografik hududlarning geologik asosi yaxlit bo‘lsa ham, ularning geomorfologiyasida farqlanishni 
kuzatishi mumkin. Shu ma’noda aholining joylashishi bir-birini takror qilmaydi. Har bir 
geoiqtisodiy hududlar, tabiiy resurslari, suv ta’minoti masalalari, iqlim sharoiti, aholining 
joylashishi bir-birini to‘ldiruvchi asoslarga ega bo‘lib, bu holatlar tog‘li va tekislik hududlarida 
birdek ko‘zga tashlanadi. Mana shunday geoiqtisodiy makonlardan biri Vatanimiz shimoli-g‘arbida 
Qoraqum va Qizilqum oralig‘ida joylashgan Xorazm tekisligi hisoblanadi. Mazkur maqolada 
mil.avv. VI asr so‘nggi choragi va  V asrda aholining madaniy-xo‘jalik markazlarining vujudga 
kelishi, shakllanish va rivojlanish tarixini Ding‘ildja qishlog‘i (arxeologik yodgorligi) misolida 
dexqonchilik voxasini yoritish maqsad qilingan. 

Ding‘ildja qadimgi Xorazmning o‘ng qirg‘og‘ida (hozirgi Qoraqalpog‘istonning To‘rtko‘l 
tumani hududida) joylashgan, miloddan avvalgi I ming yillik o‘rtalariga (arxaik davrga, xususan 
miloddan avvalgi V asrga) oid yirik tarixiy-geografik dehqonchilik maskanidir. Bu voha ilk bor 
taniqli arxeolog M.G. Vorobeva tomonidan Xorazm arxeologiya-etnografiya ekspeditsiyasi 
doirasida batafsil o‘rganilgan. 

Mavzuga oid adabiyotlar tahlili: 
Ma’lumki, Xorazm vohasi щziga xos tarixiy-geografik hudud bo‘lib, O‘zbekistonning 

shimoli-g‘arbiy qismida joylashgan. Hududda kechgan etnik jarayonlar tosh davri so‘nggi 
bosqichida (Burli-3) yuz bergan [1., -B.74-77]. Bundan 22 ming yillikda Amudaryo tekisligi o‘ng 
va so‘l hududlarga ajratgan. [2., -B.19]. 

S.P. Tolstovning tadqiqotida qayd qilinishicha, Golotsen davrida o‘ng sohil hududi – 
Sho‘raxon-Sulton Uvays oralig‘i ekin-tekinchilikka qulay 150 ming gektar yerni qamrab olgan[3., -
B.98]. Mi.avv.  V asr boshida Kaltaminor sug‘orilish inshooti Amudaryodan shimoliy tomon 
yo‘naltirilishi munosabati bilan qishloq maqomiga ega bo‘lgan Ding‘ildja yodgorligi kelib chiqib, 
bunyod etilgan[4., -B.5-19]. M.G.Vorobeva Ding‘ildja materiallari asosida qadimgi davrda 
binokorlik uslubi, me’morchiligi bilimi xunarmandchilik soxalari rivoji masalalarini o‘z asarlarida 
yoritib bergan[5., -B.70-80]. 

Ding‘ildja manzilgohi Amudaryoning quyi oqimidagi tabiiy tarmoqlar va delta tizimlari 
asosida shakllangan. Bu hududda daryo suvining tabiiy toshishi va loyqa cho‘kindilari (allyuvial 
yotqiziqlar) tuproq unumdorligini ta’minlagan. Hudud Qizilqum sahrosi bilan chegaradosh bo‘lib, 
keskin kontinental va quruq (arid) iqlimga ega bo‘lgan. Biroq, suv manbalarining mavjudligi sahro 
bag‘rida dehqonchilik qilish imkonini beruvchi yashil voha yaratilishiga xizmat qilgan. 

Ding‘ildja yodgorligi uy-xonalaridan (jami 27 ga) olingan sopol ashyolari, temirdan 
ishlangan mehnat qurollari, kamon o‘qlari to‘g‘risida ma’lumotlar X.X.Matyaqubovning 
tadqiqotlari orqali bilib olishimiz mumkin[6., -B 48-49]. 

Shuning bilan birga, M.G. Vorobevaning «Дингильдже. Усадьба середины I тысячелетия 
до н.э. в Древнем Хорезме» (1973 y.) nomli fundamental monografiyasi hanuzgacha Markaziy 
Osiyoda ilk temir davri va antik davr o‘rtasidagi o‘tish bosqichini, sinfiy jamiyat va davlatchilik 
ildizlarini o‘rganishda eng asosiy manbalardan biri bo‘lib xizmat qilmoqda. 

Tadqiqot metodologiyasi quyidagilar izohlandi: 
Ilmiy maqolani tayyorlash davomida ob’ektivlik, tarixiy-xronologik izchillik, nazariy-

qiyosiy tahlil, munozara, asoslash, umumlashtirish, yakuniy xulosa kabi metodlar va yondashuvlar 
qo‘llanilgan.     

Tahlil va natijalar: 
Xorazm arxeologiya-etnografiya ekspeditsiyasi hamda zamonaviy tadqiqotlarda aks etgan 

tarixiy ma’lumotlarni umumlashtirgan holda vujudga kelgan yangicha g‘oyalar va yondoshuvlar 
asosida. Hozirgi To‘rtko‘l, Beruniy va Ellikqal’a tumanlari hududining mil.avv-gi  VI  asr so‘nggi 
choragi va V asrlarda aholi tomonidan olib borilgan bunyodkorlik ishlari  natijalari, Oqchadaryo 
irmog‘i quyi havzasida Qizilqum chegarasi g‘arbiy hududlarda tarkib topgan Ding‘ildja vohasining 
vujudga kelishi, shakllanishi hamda Temir davri so‘nggi bosqichida jamiyatning ijtimoiy-iqtisodiy 
va etnik-madaniy rivojlanishida tarixiy o‘rni tahlil qilindi, shu ma’nolardan kelib chiqib, quyidagi 
natijalar qayd qilindi: 

O‘troq ziroatkor aholi Amudaryoning yo‘nalishini bir tizimga solish maqsadida chiqarilgan 
Kaltaminor sug‘orilish inshooti Sulton Uvays tog‘i sharqiga  qarab yunaltirilgan. Uning quyi 
havzasining oxirgi qismi Qizilqum balandligi chegarasida o‘troq aholi tomonidan Ding‘ildja 
yodgorligi barpo qilingan. 

Mil.avv. V asr oxirida Qizilqum atrofida mineral moddalarni qamrab sernam va serunum  
tekislikni qamrab olgan qishloq tipidagi dehqonchilik vohasi tarkib topgan. Yodgorlik aholisi 
xunarmandchilik, uy chorvachiligi, tevarak-atroflarni o‘zlashtirib, qishloq xo‘jaligining nozik 
sohalaridan biri uzumchilik faoliyati va bilimini rivojlantirganlar, tevarak-atroflarga mazkur 
bilimning tarqatish markaziga aylangan. 

Vohaning asosiy geografik yadrosini ko‘plab xonadonlar va xo‘jalik binolaridan iborat 
bo‘lgan bitta yirik kompleks (usadba) tashkil etgan. Bu majmua ham yashash joyi, ham qishloq 
xo‘jaligi mahsulotlarini qayta ishlash markazi bo‘lgan. Geografik jihatdan usadbaning tashqi 
devorlari mustahkamlangan bo‘lib, bu atrofdagi ko‘chmanchi qabilalar xavfidan va kuchli sahro 
shamollaridan (qum ko‘chishlaridan) himoyalanish imkonini bergan. 

Ding‘ildjadan topilgan sopol idishlar ushbu davr uchun xos bo‘lgan "Yaz-II" va "Yaz-III" 
tipidagi silindro-konik va bochkasimon shakllarga ega. Janubiy Baqtriya va Marg‘iyona madaniyati 
bilan yaqin aloqalarni ko‘rsatuvchi ushbu sopollarning bir qismi qo‘lda, asosiy qismi esa kulolchilik 
charxida yasalib, sifatli xumdonlarda pishirilgan[7]. 

Vohada bronzadan yasalgan paykonlar (kamon o‘qlari), pichoqlar, ayollar taqinchoqlari, 
shuningdek, don yanchish uchun ishlatiladigan tosh yonchiqlar (zernoterki) ko‘plab topilgan. 

Xulosa va takliflar:  
Mavzu mazmun-mohiyatini qamrab olgan axborotlar geografiyasini e’tiborga olib, quyidagi 

xulosani qayd qilish mumkin: 
1. Xorazm voxasi paleotektonik harakatlar natijasida tekislik bo‘lib, O‘zbekiston huududi 

tekisliklar maydonini bir qismini qamrab oladi. 
2. Amudaryo asrlardan asrlar mobaynida suv tarkibidagi loyqa qatlamlarini yotqizilganligi 

bois, sernam va serunum tekislik bo‘lgan, uning geomorfologik tasvirini Ding‘ildja yodgorlik aks 
ettirgan. 

3. Ding‘ildja hajmi jihatidan kichik qishloq maqomiga ega bo‘lgan antik davrda ziroatkor 
aholi jamiyatning barcha soxalarini yuksak darajada rivojlantirgan, degan xulosaga kelish imkoni 
bo‘lgan.  

4. Ding‘ildja vohasining tarixiy inqiroziga asosan tabiiy-geografik omil — Amudaryo 
o‘zanlarining va delta tarmoqlarining boshqa tomonga surilishi sabab bo‘lgan. Suv manbasining 
kamayishi natijasida voha atrofidagi peski (qumliklar) ilgarilab, ekin maydonlarini qamrab olgan va 
aholining bu hududlarni tashlab ketishiga majbur qilgan. 

Umuman olganda Ding‘ildja dehqonchilik vohasi qadimgi insonning arid zonalarda tabiat 
injiqliklariga moslashib, irrigatsiya orqali yuqori agromadaniyat yaratganining yorqin geografik va 
tarixiy namunasidir. Shu ma’nodan kelib chiqib, quyidagi takliflarni ilgari surish mumkin: 
 Amudaryoning antik davrdagi suv yo‘nalishlari harakatini turli yozma manbalar va 

paleogeografik ash’yolar orqali o‘rganish; 
 Kaltaminor sug‘orilish inshooti tarixi, uning rivojlanish bosqichlari va jamiyat ijtimoiy-

iqtisodiy hayotidagi ahamiyatini kengroq tahlil etish; 
 Qadimgi davrda shakllangan va o‘ziga xos ho‘jalik-madaniy munosabatlarini jamlagan 

Ding‘ildja yodgorligi tarixini chuqurroq tadqiq etish maqsadga muvofiqdir. 

